

















CYNGOR CYMUNED PENTYRCH



CYNLLUN CYMUNEDOL







Mae Cyngor Sir Caerdydd yn y broses o lunio Cynllun Datblygu Unedol. Y Cynllun Unedol fydd y glasbrint ar gyfer dyfodol arfaethedig Caerdydd hyd 2016 a bydd ar gael yn fuan ar gyfer ymgynghoriad cyhoeddus.



Hoffai’r Cyngor Cymuned sicrhau nag anghofir am y pentrefi ac y caiff dyheadau trigolion lleol eu hadlewyrchu yn y Cynllun Unedol. Oherwydd hyn mae’r Cyngor Cymuned wedi paratoi eu Cynllun Cymunedol eu hunain.











�CRYNODEB GWEITHREDOL



Rhannwyd y cynigion presennol yn 2 categori – Prosiectau a materion Ymgyrchu. Cafodd y categorïau hyn eu hisrannu wedyn yn rhai tymor byr/cyfredol – rhai sy’n rhwydd eu cyflawni ac yn gymharol rad, a thymor hir/newydd – y rhai sydd angen cydweithredu gan bartneriaethau eraill neu angen cyllid ychwanegol.



Prosiectau



Tymor Byr

Cadwraeth 

Diogelu cadwraeth blodau gwyllt, planhigion ac anifeiliaid yr ardal, yn arbennig mewn ardaloedd megis caeau a choedlan Fairmeadow, y Pwll Llyffantod a choedlan Gwaelod y Garth;

Darparu blychau nythu mewn lleoliadau addas a chadwraeth yr ardaloedd o amgylch y chwareli;



Pentrefi

Hyrwyddo’r pentrefi drwy ddarparu perthi a blodau. Hybu ymdeimlad o falchder yn y pentrefi gyda’r nod o gymryd rhan yng nghystadleuaeth y “Pentref  Taclusaf”;

Gwella tirlunio o amgylch y fynegbost, Gwaelod y Garth;



Trigolion

Cefnogi gwell darpariaethau ar gyfer yr henoed;

Cefnogi gwell darpariaeth ar gyfer ieuenctid;

Cefnogi sefydliadau lleol;



Hamdden 

Cefnogi darpariaeth cyfleusterau chwaraeon ym Mhentyrch a Chreigiau;

Darparu a hyrwyddo llyfrynnau/taflenni am hawliau tramwy cyhoeddus o fewn yr ardal ac efallai ffurfio cymdeithas Cerddwyr Pentyrch;

Sicrhau y cedwir pob hawl tramwy yn agored.



Tymor Hir

Hamdden 

Gweithio mewn cysylltiad gyda thrigolion Creigiau i ddarparu cyfleusterau hamdden ychwanegol ar gyfer Creigiau drwy Neuadd/Canolfan Gymunedol;

Gweithio mewn cysylltiad gydag Ymddiriedolwyr Canolfan Orffwys Pentyrch i ddarparu gwell 

	cyfleusterau;



Mynediad

Darparu mynediad i gerddwyr o bentref Creigiau i’r tir Hamdden; 

Gwella mynediad i gerddwyr o Bentyrch i Waelod y Garth ar hyd yr hen lôn werdd;

Gwella mynediad i gerddwyr o amgylch y Parc Coffa;



Cyfleusterau	

Ffurfio “Hanes y Gymuned” cynhwysfawr; 

Darparu llyfrgell cyfeirio o faterion pentref a/neu lyfrgell bychan ac ystafell ddarllen;

Gwella cyfleusterau yng Nghapel Llanilltern;

Gwella Lôn yr Ysgol, Gwaelod y Garth;

Gwella a chynnal celfi stryd y Cyngor Cymuned – yn cynnwys meinciau, hysbysfyrddau ac arosfan fws bren a darparu map o’r pentref mewn lleoliad canolog;

�Materion Ymgyrchu



Parhaol

Cadw’r pentrefi rhag gor-ddatblygu a sicrhau eu bod yn cadw eu cymeriad gwledig;



Ymgyrchu yn erbyn ymestyn chwareli lleol;



Hyrwyddo addysg am ddefnydd yr iaith Gymraeg a chefnogi rhai sy’n dysgu’r iaith Gymraeg drwy ddarparu lleoliad ar gyfer dosbarthiadau;



Cadw awyrgylch Gymreig y pentrefi a chefnogi parhad hen draddodiadau;



Sicrhau y cedwir presenoldeb Heddlu yn y pentrefi;



Ymgyrchu am gynrychiolaeth etholiadol fwy cyfartal yn y Creigiau;



Ymgyrchu am wasanaeth bws gwell a dibynadwy i’r pentrefi;



Ymgyrchu dros ddileu planhigion ymledol;

	

Polisi Priffordd – Trafnidiaeth Wledig



Ymgyrchu dros oleuadau ar Heol Ty Nant, Creigiau;



Gwrthwynebu unrhyw gyffordd o’r A4119 i’r M4;



Ymgyrchu dros gyfyngiad pwysau drwy’r Creigiau ac i sicrhau y cyfnerthir y cyfyngiadau pwysau presennol;



Ymgyrchu dros wella cyflwr y rhwydweithiau lonydd gwledig;



Ymgyrchu am reilffordd ddisel ysgafn newydd drwy Creigiau;



Ymgyrchu dros rwydwaith beiciau i gysylltu gyda Llwybr Taf;



Ymgyrchu dros fesurau tawelu traffig ym mhob rhan o’r pentrefi;



Newydd



Cymryd cytundebau Asiantaeth pellach o fewn y Sir;



Ymdrechu i wella cyfathrebu rhwng y Sir a thrigolion lleol drwy wneud lleoliad hygyrch yn yr adeilad Cymunedol;



Ymgyrchu dros gyfleusterau ailgylchu yn y pentrefi a biniau sbwriel ychwanegol;

�CYNGOR CYMUNED PENTYRCH

CYNLLUN CYMUNED





Y GYMUNED

Mae Cyngor Cymuned Pentyrch yn gwasanaethu pentrefi Pentyrch, Creigiau, Capel Llanilltern a Gwaelod y Garth. Mae’r pentrefi yn bedair cymuned ar wahân wedi’u lleoli i ogledd orllewin Caerdydd. Mae’r cyfan yn bentrefi gwledig bach gyda thir amaethyddol o’u hamgylch heb fawr iawn o ddylanwadau masnachol. Mae gan Pentyrch, Creigiau a Gwaelod y Garth adeiladau cymunedol sy’n darparu ar gyfer gwahanol grwpiau cymdeithasol a hamdden. Mae gan Pentyrch a’r Creigiau nifer fawr o gymdeithasau chwaraeon ffyniannus yn seiliedig mewn dau leoliad chwaraeon/adloniant. Nid oes gan Capel Llanilltern, sy’n bentref bychan iawn o fewn ardal Creigiau, unrhyw gyfleusterau. Mae amrywiaeth o sefydliadau crefyddol ym mhob rhan o’r Gymuned a thair ysgol gynradd, dwy ohonynt yn cynnig opsiwn o addysg drwy gyfrwng y Gymraeg. Mae’r holl grwpiau a sefydliadau yn yr ardal yn cyfrannu llawer iawn i fywyd pentrefol ac mae ganddynt ddylanwad sylweddol ar gymeriad y cymunedau.



Y CYNGOR

Mae’r Cyngor yn cynnwys 13 Cynghorydd yn cynrychioli pentrefi 6:5:2 (Pentyrch, Creigiau a Gwaelod y Garth yn y drefn). Mae dwy ward Cyngor Sir yn ardal y Cyngor Cymuned – Pentyrch (Pentyrch & Gwaelod y garth) a’r Creigiau (Creigiau & Capel Llanilltern). Mae ward Creigiau hefyd yn cynnwys Sain Ffagan ond mae Cyngor Cymuned ar wahân ar gyfer Sain Ffagan.



Mae Cyngor Cymuned Pentyrch yn gweithredu ar sail pwyllgor. Mae’r Cyngor llawn yn cwrdd unwaith a mis (heblaw mis Awst ) – fel arfer trydydd dydd Llun y mis – pan y penderfynir ar y rhan fwyaf o fusnes dydd-i-ddydd y Cyngor. Caiff y cyfarfodydd eu hysbysebu ymhell o flaen llaw a gwahoddir y cyhoedd i fynychu. Mae darpariaeth ar yr Agenda i’r cyhoedd leisio unrhyw bryderon. Mae lleoliad y cyfarfod yn mynd mewn cylch rhwng y tri phentref (fel arfer Ionawr, Chwefror, Mawrth, Ebrill – Neuadd Bentref Pentyrch. Mai, Mehefin, Gorffennaf – Neuadd yr Eglwys Creigiau a Medi, Hydref, Tachwedd, Rhagfyr – Neuadd y Pentref Gwaelod y Garth). Caiff y Cyngor ei ariannu’n llwyr drwy’r Dreth Cyngor ac yn annhebyg i’r Cyngor Sir, nid yw’n derbyn unrhyw grant gan y Llywodraeth. Cesglir swm bychan o incwm o hawliau tramwy. Mae’r Cyngor yn cyflogi dau weithiwr llawn amser, un handimon llawn-amser a dau weithiwr llafurol achlysurol. Mae’n gwasanaethu poblogaeth o dros 6,000 o drigolion.



SWYDDOGAETHAU

Mae’r Cyngor Cymuned yn ymgymryd â’r swyddogaethau dilynol: cynnal a chadw a gwella hawliau tramwy cyhoeddus, darpariaeth rhandiroedd, cynnal a chadw dwy fynwent, cynnal a chadw a darpariaeth gofodau agored (y Cyngor Cymuned sy’n berchen Comin y Garth), cynnal a chadw pedair coedlan gymunedol, cynnal a chadw a darpariaeth offer chwarae mewn dau faes chwarae, cynnal a chadw a rheolaeth Cae Hamdden Creigiau, cynnal a chadw sawl poced o ardaloedd glaswelltog o fewn y pentrefi. Yn ychwanegol at hyn mae’r Cyngor yn darparu ac yn cynnal y gysgodfan bws bren yng nghanol pentref Pentyrch , llawer o’r seddi cyhoeddus a hysbysfyrddau yn yr ardal.



Mae’n weithgar ar ran trigolion lleol wrth geisio dodi pwysau ar y Cyngor Sir i gynnal ei swyddogaethau a’i ddyletswyddau yn arbennig yng nghyswllt priffyrdd, llwybrau troed, palmentydd, hawliau tramwy cyhoeddus, glanhau strydoedd a darpariaeth amwynderau. Mae’n anelu i helpu i hyrwyddo a chefnogi gweithgareddau hamdden ac elusennol gwirfoddol ac mae ganddo ddiddordeb mewn unrhyw fater a allai effeithio ar fywydau trigolion lleol – mae materion cynllunio yn gonsyrn neilltuol. Mae gan y Cyngor Cymuned Gytundeb Asiantaeth gyda’r Sir i gynnal y 45 milltir o hawliau tramwy cyhoeddus yn yr ardal.



Mae Llywodraeth Cynulliad Cymru, Cyngor Sir Caerdydd, Awdurdod Iechyd Bro Taf a chyrff cyhoeddus eraill yn ymgynghori’n rheolaidd â’r Cyngor Cymuned. Mae cyfathrebu rheolaidd gyda Chynghorwyr Sirol Pentyrch a Creigiau a sefydlwyd perthynas waith agos gyda’r Swyddog Heddlu Cymunedol. 



Caiff holl fusnes y Cyngor ei drafod yn y swyddfa Gymunedol sydd ar agor i’r cyhoedd rhwng 9.30am a 11.30am o’r gloch rhwng dyddiau Mawrth a dyddiau Gwener.



Y Ffordd Ymlaen



Mae’r Cyngor Cymuned yn cydnabod pwysigrwydd ystyried barn a dyheadau pobl a sefydliadau lleol. Gobeithir fod y cynllun hwn yn adlewyrchu dymuniadau’r cymunedau a gyda help a chefnogaeth y trigolion, y gall y Cyngor Cymuned weithio i fynd i’r afael â’r materion a godir yn y ddogfen hon.

Materion Amgylcheddol



Mae’r Cyngor Cymuned yn ymwybodol y collir gofodau agored ym mhob rhan o’r wlad oherwydd datblygiad a’r effaith taro-ymlaen a gaiff hyn ar flodau a phlanhigion. Mae cadw cysylltiadau agos gyda grwpiau amgylcheddol megis Menter Coedwigaeth, Coed Cymru, Gwasanaeth Cefn Gwlad Mynydd Caerffili a Gwirfoddolwyr Cadwraeth Caerdydd yn hollbwysig i gadwraeth tymor-hir cefn gwlad agored. Drwy ddiogelu ardaloedd cadwraeth megis Caeau Fairmeadow, Pentyrch a’r Pwll Llyffantod, Creigiau, medrir cadw bywyd gwyllt a phlanhigion a’u hannog i esblygu. Rhaid i bob perchennog tir fynd ati i gael gwared â phlanhigion ymledol, megis Canclwm Japan. Mae Cyngor Sir Caerdydd eisoes yn ceisio rheoli a chael gwared â’r broblem o ardaloedd ar hyd y briffordd ac mae’r Cyngor Cymuned yn monitro ac yn cymryd camau gweithredu i drafod y broblem ar dir y Cyngor Cymuned.



Bydd cyflwyno blychau nythu adar ac ymestyn a chadw cloddiau yn denu amrywiaeth o rywogaethau, mamaliaid bach yn ogystal ag adar. I hyn o beth mae’r Cyngor Cymuned mewn cysylltiad â Gwasanaeth Cefn Gwlad Mynydd Caerffili wedi llunio cynllun rheolaeth newydd ar gyfer Caeau Fairmeadow. Mae hwn yn gynllun pum mlynedd sydd yn anelu i wella’r safle fel ardal gadwraeth ac annog pobl leol i gymryd rhan yn ei reolaeth. Ymgynghorwyd yn ddiweddar â Menter Coedwigaeth, gyda’r nod o wella coedwigoedd Tyn y Coed a chreu coetir gymunedol.  

  

Dylai agwedd esthetaidd y pentrefi gael ei diogelu a’i hannog i ehangu drwy’r pentrefi. Caiff llawer o’r basgedi crog mewn ardaloedd cyhoeddus eu darparu gan y Cyngor Cymuned i ategu’r gwaith a wneir gan Gerddi Agored Pentyrch a sefydliadau pentrefol eraill. Cyflwynwyd perthi a phlanhigion o amgylch y fynegbost yng Ngwaelod y Garth, wrth y fynedfa i’r tir Hamdden yn y Creigiau a’r ganolfan siopa ym Mhentyrch. Plannwyd blodau gwyllt mewn cloddiau a chennin Pedr wrth ochrau ffyrdd. Mae’n gostus i gyflwyno’r planhigion, perthi a bylbiau hyn dros ardal mor fawr. Bydd y Cyngor Cymuned yn parhau i ymdrechu i wneud y pentref yn fwy deniadol i’r llygad a gobeithio, maes o law, y bydd un neu’r cyfan o’r pentrefi yn cymryd rhan yng nghystadleuaeth y  “Pentref Taclusaf”.



Byddai bygythiad datblygu yn cymryd yr holl bentrefi drosodd yn gwrthweithio’r holl gynlluniau uchod. I gadw’r pentrefi rhag gor-ddatblygiad bydd y Cyngor Sir yn parhau i fonitro pob cais cynllunio ar gyfer yr ardal ac yn ymgyrchu yn erbyn ehangu chwareli a thomenni llanw lleol.



Rhaid annog ailgylchu gwastraff domestig ar lefel leol un ai drwy gasgliadau trothwy neu ganolfannau ailgylchu lleol. Bydd y Cyngor Cymuned yn annog ac yn cefnogi cynlluniau perthnasol a dodi pwysau ar y Sir i wneud yn yr un modd.



Mae fandaliaid yn fygythiad arall sylweddol i’n pentrefi ac mae hysbysfyrddau, meinciau a chysgodfan bws bren Pentyrch yn dargedi amlwg. Gwneir pob ymdrech yn awr ac i’r dyfodol i atal y broblem hon. Eto mae’n waith drud, nid yn unig i drwsio ond hefyd i amnewid y celfi stryd hwn. Cafodd nifer o feinciau Coffa eu gosod gan y Cyngor Cymuned gyda theuluoedd lleol yn talu amdanynt. Ymddengys fod gan y fandaliaid ychydig yn fwy o barch at y meinciau hamdden hyn.



Hamdden



Mae gan y cymunedau eisoes lu o gyfleusterau hamdden a gaiff eu rhedeg gan wahanol grwpiau chwaraeon yn yr ysgolion lleol, Parc y Dwrllyn a’r Tir Hamdden. (Cyngor Sir Caerdydd y tir hamdden yng Ngwaelod y Garth ac yn ei redeg) . Cynhelir gweithgareddau hamdden eraill yn Neuadd Pentref Gwaelod y Garth, Neuadd Bentref Pentyrch, Neuadd yr Eglwys Creigiau, Canolfan Hamdden Pentyrch a Phencadlys Sgowtiaid Creigiau. Mae’r Cyngor Cymuned yn cydnabod yr angen am Neuadd Gymunedol i’r Creigiau a gwell cyfleusterau yn y Ganolfan Orffwys, Pentyrch. Bydd y Cyngor Cymuned yn gweithio gyda’r sefydliadau eraill sy’n ymwneud â’r prosiectau hyn a bydd yn rhoi cymaint o help a chefnogaeth ag sy’n bosibl. Rhoddir cefnogaeth ariannol yn rheolaidd i grwpiau lleol ar gyfer offer,  digwyddiadau arbennig a phrosiectau. Bydd y Cyngor Cymuned yn parhau i roi cefnogaeth ariannol i grwpiau lleol a bydd yn sicrhau y darperir offer chwarae ar gyfer plant lleol.



Fodd bynnag nid oes gan bawb ddiddordeb mewn chwaraeon ac mae gan y clybiau ieuenctid lleol ran bwysig ym mywydau llawer o bobl ifanc. Bydd cefngoaeth y Cyngor i’r grwpiau hyn yn parhau.



Rhaid peidio anghofio am weithgareddau hamdden ar gyfer yr henoed a bydd y Cyngor Cymuned yn parhau i gefnogi’r cynllun Cymdogion Da, clwb cinio dydd Mawrth, Cyfeillion Creigiau a’r clybiau Dros 60.

Mae gan lwybrau troed ym mhob rhan o’r ardal ran bwysig mewn hamdden oedolion ac mae Mynydd y Garth yn rhoi cyfle i fforio nifer o droeon gwahanol tra’n mwynhau golygfeydd gwych dros Gaerdydd, Môr Hafren a hyd yn oed mor bell â Phen y Fan ym Mannau Brycheiniog. Adeiledir llwyfan gweld yn dangos ardaloedd o ddiddordeb. Cyhoeddwyd nifer o droeon cylch yn y Cyswllt Cymunedol ac mae’r Cyngor yn bwriadu uno’r wybodaeth hon mewn llyfrynnau/taflenni hyrwyddo. Mae’n hanfodol y caiff y llwybrau troed hyn eu cynnal a chadw yn gywir a’u cadw’n agored er mwyn parhau i hyrwyddo defnydd hawliau tramwy cyhoeddus. Bydd y Cyngor Cymuned yn parhau i gynnal y ddyletswydd hon dan Gytundeb Asiantaeth gyda Chyngor Sir Caerdydd. Nod y Cyngor yn y pendraw yw annog ffurfio cymdeithas Cerddwyr lleol. 



Mae’r cyfle i fforio’r cefn gwlad yn dod â llawer o ymwelwyr i’r ardal. Hoffai’r Cyngor Cymuned ddarparu mapiau o’r pentrefi mewn safle canolog yng nghanol y pentrefi.



Mynediad



Mae mynediad i’r pentrefi ar hyd ffyrdd bach annosbarthedig sy’n anaddas ar gyfer traffig heddiw. Mae’r prif ffyrdd drwy’r pentrefi yn agos at ardaloedd preswyl ac mae cyflymder traffig drwodd yn annerbyniol. Yn ychwanegol mae chwareli a thomenni llanw lleol wedi arwain at gynnydd mewn cerbydau trwm sy’n defnyddio’r pentrefi ar gyfer mynediad i’r safleoedd hyn. Mae’r traffig ychwanegol hwn yn dodi pwysau ar gyflwr y ffyrdd ac mae tyllau yn y ffordd yn digwydd yn aml. Er fod cyfyngiadau pwysau ar rai ardaloedd, nid yw’n atal y gyrwyr mwy di-hid. Anfonir gohebiaeth yn rheolaidd at Gyngor Sir Caerdydd a Llywodraeth Cynulliad Cymru yn sôn am broblemau gyda chyflwr y ffordd a’r sbwriel ar ochr y ffordd. Gwnaed ceisiadau am dawelu traffig mewn gwahanol leoliadau ac ar gyfer ymestyn cyfyngiadau pwysau yn arbennig drwy bentref Creigiau. Mae tebygolrwydd cyffordd newydd o’r A4119 i’r M4 yn bell ond fodd bynnag yn bosibilrwydd real a byddai’n gwneud y Creigiau yn lôn rasio ar gyfer traffig trwodd. Mae’r Cyngor Cymuned yn ymrwymo i ymgyrchu yn erbyn unrhyw gynigion o’r fath pe byddent yn codi. Mae diffyg goleuadau ar Heol Ty Nant, Creigiau yn fater arall o gonsyrn sylweddol. Bydd y Cyngor Cymuned yn parhau i roi pwysau ar y Sir i drafod yr holl faterion hyn a sicrhau diogelwch trigolion lleol.



Rhaid annog y Sir i ymchwilio dulliau amgen o drafnidiaeth drwy wella trafnidiaeth gyhoeddus i’r pentref, ailosod y rheilffordd i’r Creigiau a chyflwyno gwasanaeth rheilffordd disel ysgafn newydd, a drwy ddarparu rhwydwaith seiclo i gysylltu’r pentref gyda llwybrau seiclo eraill.



Nid oes mynediad diogel i gerddwyr rhwng y pentrefi heblaw dros dir amaethyddol. Trafodir ailosod yr hen Lôn Werdd rhwng Pentyrch a Gwaelod y Garth i ddarparu llwybr diogel i gerddwyr i lawr Heol Goch. Ystyrir yr opsiynau o wella mynediad i dir hamdden Creigiau. Cynhelir trafodaethau gyda’r perchnogion tir perthnasol gyda golwg ar greu llwybr newydd rhwng y Teras a’r tir Hamdden.



Yn dilyn ceisiadau gan y Cyngor Cymuned, mae Cyngor Sir Caerdydd yn awr yn edrych ar ffyrdd i wella mynediad i gerddwyr ar hyd Heol Goch o Gefn Bychan i Heol y Pentre. Bydd y Cyngor Cymuned yn cydlynu gyda’r Sir i sicrhau y bydd y prosiect terfynol yn dderbyniol i’r holl drigolion ac na fydd ganddo unrhyw effeithiau andwyol ar anheddau cyfagos.



Bu mynediad ar hyd Lôn yr Ysgol yng Ngwaelod y Garth yn achos consyrn am flynyddoedd lawer er y gwnaed cynnydd gyda chyn Gyngor Bwrdeistref Taf Elai ac yr addawyd llwybr gwell, ni chafodd hyn ei anrhydeddu gan Gyngor Sir Caerdydd. Bydd y Cyngor Cymuned yn parhau i ymgyrchu dros welliannau yn y maes hwn.



Addysg



Bydd y Cyngor Cymuned yn parhau i gael ei gynrychioli ar gyrff Llywodraethwyr Ysgol Pentyrch a Chreigiau ac yn ymdrechu i sicrhau fod yr addysg orau bosibl ar gael i’n plant. Mae’r Cyngor Cymunedol yn cyfrannu rhifynnau o’r Garth Domain, Cyswllt Cymunedol a llyfrau eraill o ddiddordeb lleol i ysgolion  yr ardal. Gwneir casgliad o’r un pethau yn y swyddfa Gymunedol. Ategir hyn gan gasgliad o hen gardiau post yn darlunio’r pentrefi mewn dyddiau fu, llawer ohonynt wedi ymddangos yn Cyswllt Cymunedol a Garth Domain. Bydd y Cyngor Cymuned yn parhau i brynu deunydd o’r fath ac yn anelu i ffurfio “Hanes y Gymuned” cynhwysfawr er gwybodaeth y cyhoedd.



Mae’r Cyngor Cymuned yn cefnogi dysgu’r iaith Gymraeg i rai o bob oedran. Bu polisi Iaith Gymraeg ar waith ers peth amser a medrir derbyn gohebiaeth a chyswllt llafar drwy gyfrwng y Gymraeg. Hoffai’r Cyngor Cymuned annog mwy o drigolion i ddysgu’r iaith a chefnogi grwpiau Cymraeg. Nod y Cyngor yw gwneud yr adeilad Cymunedol ar gael ar gyfer dysgu Cymraeg. Mae’n hanfodol cadw awyrgylch Cymreig y pentrefi ac y parheir â hen draddodiadau a’u trosglwyddo i genedlaethau’r dyfodol.



Capel Llanilltern



Nid yw’r Cyngor Cymuned yn berchen ar unrhyw ardaloedd o dir yn ardal Capel Llanilltern nag yn darparu unrhyw gyfleusterau neu wasanaethau. Fodd bynnag rhoddir sylwadau i’r Sir am faterion yn yr ardal – cynllunio, glanhau ffyrdd, parcio ac mae gosod glasgrit yn ddiweddar yn ganlyniad ymgyrch hir. Byddid yn gwerthfawrogi awgrymiadau a sylwadau gan drigolion Capel Llanilltern gan fod y Cyngor Sir yn ymroddedig i wella cysylltiadau gyda thrigolion Capel Llanilltern.



Materion eraill



Mae’r dull o gyfrif ar gyfer cynrychiolaeth Cynghorau ar gyfer y  gwahanol wardiau allan o ddyddiad ac nid yw’n rhoi cynrychiolaeth etholiadol gyfartal i’r Creigiau. Gofynnodd y Cyngor Cymuned am adolygu’r sefyllfa. Bydd y Cyngor Cymuned yn parhau i ymgyrchu am gynrychiolaeth gyfartal i’r holl bentrefi.



Pan brynodd y swyddfa Gymunedol gwnaeth y Cyngor ddarpariaethau ar gyfer swyddfa Heddlu Cymunedol o fewn yr adeilad. Mae’r cytundeb hwn yn weithredol hyd 2005. Bydd y Cyngor yn ymdrechu i sicrhau fod presenoldeb yr Heddlu yn cael ei gadw a’i wella.



Caiff Cynghorau Cymuned a Thref yn Lloegr eu hannog i gynnal Cytundebau Asiantaeth ychwanegol gyda’u Hawdurdodau Lleol. Hoffai Cyngor Cymuned Pentyrch weld y cynllun hwn yn cael ei ymestyn i Gymru a byddai’n cymryd rhan weithgar mewn cytundebau ychwanegol gyda Chyngor Sir Caerdydd. Nod tymor hir y Cyngor yw ffurfio  cysylltiadau agos gyda’r Sir a gwneud trefniant ar gyfer gwahanol adrannau i ddefnyddio yr adeilad Cymunedol i gynnal cymorthfeydd.



Casgliad



Gobeithir fod y materion a godwyd yn y ddogfen hon yn adlewyrchu dyfodol y pentrefi fel y’i rhagwelir gan y cyhoedd yn ehangach ac yn cyflawni Datganiad Cennad y Cyngor:



“Mae’r Cyngor Cymuned yn anelu i sicrhau gwelliant yn ein hamgylchedd, i gyfoethogi ansawdd bywyd a chadw amrywiaeth bywyd lleol. Bydd y Cyngor yn ymdrechu i ddiogelu cymeriad gwledig y pedwar pentref a chadw hunaniaeth lleol”.



-------------------------------�									Atodiad 1



Y rhai yr ymgynghorwyd â hwy a’u sylwadau



Pentyrch

Cyfarfod Agored Gofal Cymdogaeth

1. 	Mae angen mesurau tawelu traffig yn y lleoliadau dilynol: i. Maes y Sarn ii. Lon-y-Fro iii. Heol y Mynydd.

2. 	Gwasanaeth bws mwy rheolaidd drwy Pentyrch.

3. 	Mae angen ailbeintio’r llinellau melyn dwbl ar y ffordd yn y ganolfan siopa.

5.	Mae angen presenoldeb mwy gweladwy gan yr heddlu.

5.	Mae angen casglu sbwriel gardd/domestig gan fod y ddarpariaeth sgip presennol yn annigonol.

6.	Byddai darpariaeth teledu cylch caeedig yn y siopau yn lliniaru’r niwsans a achosir gan lanciau 

lleol.

7.	Mae angen mwy o finiau sbwriel.

8.	Adleoli’r ciosg ffôn i alluogi pentrefwyr i werthfawrogi’r olygfa wych o Fro Morgannwg.

9.	Hysbysfwrdd newydd yn y siopau gan fod yr un presennol bellach yn flêr.

10.	Camera cyflymder ar Bronllwyn i gefnogi’r arwyddion camera presennol.

11.	Cysgodfan bws ‘naws gwledig’ newydd ger y siopau yn hytrach na’r cysgodfannau modern sydd 

mewn rhannau eraill o’r pentref.

12.	Mynegwyd pryder ar y tyllau yn y ffyrdd a chyflwr Heol Pantygored a Heol Goch ynghyd â’r nifer 

o lorïau sy’n pasio drwy’r pentref.



Pwyllgor Rheoli Neuadd y Pentref

1	Palmant o Heol Goch i’r Lewis Arms

2	Mynediad cerddwyr i lawr Heol Goch i Waelod y Garth

3	Gwella presenoldeb heddlu yn y pentref

4	Mesurau tawelu traffig ar gyfer Lon y Fro 

5	Casgliadau sbwriel amlach

6	Amserlenni torri glaswellt mwy aml

7	Torri tyfiant ar lwybr troed Heol y Pentre / Penffordd 

8	Pryder am yrru’n orgyflym drwy Bentyrch

9	Pryder am lanciau yn ymgasglu o amgylch siopau – codi ofn ar bobl



Clwb y Dwrlyn

1	Angen cadw awyrgylch Gymreig ein pentrefi

2	Angen cofnodi a pharhau hen draddodiadau yr ardal

3	Angen darparu dosbarthiadau Cymreig i ddysgwyr yn yr ardal

4	Angen sicrhau fod pob llwybr troed yn agored i gerddwyr

5.	Angen darparu map o’n pentrefi a’i ddodi mewn lleoliad canolog ar gyfer ymwelwyr

6.	Angen ymgyrch i gael gwared â Chanclwm Japan

7.	Gwell biniau sbwriel i ardal Hamdden Creigiau

8.	Angen mwy o weithgareddau ar gyfer pobl ifanc



Creigiau

Creigiau 23

1	Methu darparu ar gyfer ymweliad gan Gynghorydd yng nghyfarfod mis Mai. Mae’r grwp yn credu fod y Cynllun Cymunedol yn haeddu cynulleidfa ehangach ac yn awgrymu cynnal cyfarfod cyhoeddus.





Rhai eraill yr ymgynghorwyd â hwy

Sefydliad y Merched Creigiau

Sefydliad y Merched Pentyrch

Sefydliad y Merched Gwaelod y Garth

CRAMC

Clwb Ieuenctid Pentyrch

Ysgol Gynradd Pentyrch

Gerddi Agored







Sylwadau gan Gynghorwyr yn y Cyfarfod Cyngor Llawn – 16 Medi 2002



1	Galw Cwt Sgowtiaid Pentyrch yn Ganolfan Orffwys



2	Pencadlys Sgowtiaid Creigiau nid cwt



3	Siopau Pentyrch – nid yw’r goeden yno mwyach 



4	Capel Llanilltern - glasgrit



5	Caeau Fairmeadow, Pwll Llyffantod – cynnwys Pentyrch/Creigiau



6	Yr iaith Gymraeg – “hyrwyddo defnydd”



7	Cynnwys cysylltiad Menter Coedwigaeth



8	Cynnwys mwy ar Fynydd y Garth



9	Cynnwys gobaith i ddarparu gofod swyddfa ar gyfer cymorthfeydd Sir/cysylltiadau agos 

gyda Chyngor Sir Caerdydd



10	Sylwadau’r rhai yr ymgynghorwyd â hwy yn cynnwys:-



Cyfarfod Agored Golwg Cymdogaeth

Mesurau tawelu traffig ym mhob rhan o’r pentref

Gwasanaeth bws mwy rheolaidd

Presenoldeb mwy gweladwy gan yr Heddlu

Mwy o finiau sbwriel

Gwell hysbysfyrddau

Cadw cysgodfan bws bren

Cyflwr cyffredinol ffyrdd

Palmant ar Heol Goch

Mynediad cerddwyr i lawr Heol Goch i Waelod y Garth (Lôn Werdd)

Angen cadw awyrgylch Gymreig y pentrefi

Angen cofnodi a pharhau’r hen draddodiadau

Angen darparu dosbarthiadau Cymraeg i ddysgwyr

Angen sicrhau y cedwir pob llwybr troed yn agored i gerddwyr

Darparu map o’n pentrefi a’i ddodi mewn safle canolog i ymwelwyr

Ymgyrchu i gael gwared â  Chanclwm Japan

Mwy o weithgareddau ar gyfer pobl ifanc

	

�PAGE  �8�










